
КІРІСПЕ 
 

Жоғары квалификацияланған химик мамандарды дайындауда қазіргі  заманғы 

химия мен химиялық технологияның теориялық негізі болатын физикалық химияның ролі 

ерекше. Физикалық химияның басты мәселелерін шешу – процестің бағытын, олардың 

жүру жылдамдығын  анықтайтын негізгі заңдылықтарды орнату, реакция өнімдерінің 

максимальды шығымын алу жағдайлары, химиялық процестерді басқаруға мүмкіндік 

береді, реакцияның жылдам және толық өтуін қамтамасыз етеді. Химиялық 

технологиядағы синтез және аммиактың тотығуы, күкірт қышқылын контакты әдіспен 

алынуы, домна пешінде шойынды алу, алюминий өндірісі сияқты және т.б. маңызды 

өндірістік процестер осы процестер негізіне жататын реакциялардың физика-химиялық 

зерттеу нәтижелеріне негізделген.  

Қазіргі кезде химиялық ғылымның барлық салаларында, әcipece, химиялық 

технологияда физикалық химия заңдары қолданылады, сондыктан әлемнің барлық 

жоғарғы оқу орындарында химиялық білім беру жүйесінде физикалық химия химиялық 

пән ретінде ең басты орын алады. Нақты химиялық мәселелерді шешу үшін физикалық 

химия негіздерін терең білу керек.  

Бұл оқу құралында келесі негізгі тарауларды қамтитын бағдарлама ұсынылған: 

химиялық кинетика және электрохимия, тест кітапшасы, ұсынылатын әдебиеттер тізімі 

және анықтама материалдары. Курс бағдарламасы 4 кредитке есептелген. Тест 

кітапшасында тарау мен тараушаларға жүйеленген әр түрлі күрделілік деңгейдеді 600 

сұрақ қамтылған. Тест сұрақтары осы курсты бірнеше жыл бойы оқыту нәтижесінде 

қабылданған және олардың студенттердің білімін бақылауда және зертханалық 

сабақтарды жүргізуде мәнін және маңызын көрсетті. 

